
KULTURARAKO SARBIDEARI BURUZKO EUSKAL LEGEAREN OINARRIEN LEHEN ZIRRIBORROA

(2012-06-01)
Kulturarako Sarbideari buruzko Euskal Legearen proiektua azaltzeko sarrera
1.‐ Autonomia Estatutuak kultura-arloan esleitzen dizkion eskumenak baliatuta, Euskal Autonomia Erkidegoan arau multzo handia ez, baina bai sendoa finkatu da; horien artean, honako hauei buruzko hainbat goiburu-arau nabarmenduko ditugu: kultura-ondareari, euskarari, Autonomia Erkidegoko eta Lurralde Historikoetako Foru Organoetako erakunde komunen artean eskumenak banatzeari, eta kultura-arloko hainbat eremu eta sektoreri dagozkion kontsultako, kudeaketako eta koordinazioko organoen erakunde-sistema bat sortzeari buruzkoak. 

Arau multzo hori, xedapen ororen antzera, doitu eta egokitzeko premia sor daiteke eta, doikuntza eta egokitzapen horiek alde batera utzi gabe, arau multzo horrek zalantzan jarri ezineko aplikatzeko gaitasuna eta bizitasuna agertzen du; halaber, ez dugu ahaztu behar, oro har, arau horiek adostasun politiko handia dutela eta, horregatik, errespetu eta balioespen berezia merezi dute. 

2.‐ Alabaina, autonomia-erkidegoen araberako antolamendua martxan jarri zenetik hiru hamarkada igaro diren honetan, aldaketa nabarmenak gertatu dira kulturari buruzko politiketako antolamendu juridikoan eta teorikoan. Aldaketa hauek prozesu baten finkatzean zehazten dira; hain zuzen ere, 1948. urteko Giza Eskubideen Deklarazio Unibertsalaren 27. artikuluaren eta lehengo mendeko lehen erdian sortutako hainbat konstituzio-testuen bitartez hasitako prozesua da eta sektore-ikuspegi tradizionalei aurre eginez, kultura objektu globaltzat hartzen du, printzipio eta berme nagusien (kultura-askatasuna, kultura-eskubidea, kultura-arloko aniztasuna eta pluraltasuna, kulturaren autonomia) xede den objektua. Eta aldaketa horien azken helburua honako hau da: kultura-eskubideen bermea eta garapena berrestea, eskubide horiek egungo kultura-politiken ardatz nagusitzat hartuta.

Konstituzioari dagokionez, joera hori atzeman daiteke azken hiru hamarkadetan sortutako konstituzio berrietan (1976ko Portugaleko Konstituzioa, 1978ko Espainiako Konstituzioa, 1988ko Brasilgo Konstituzioa, 1992ko Kolonbiako Konstituzioa, 2008ko Boliviako Konstituzioa, 2009ko Ekuadorreko Konstituzioa…) kulturak indar handia hartu baitu, objektu orokortzat eta berme publiko subjektiboko objektutzat. Aldi berean, nazioartean, UNESCOk Kultura Adierazpenen Aniztasuna Babesteko eta Sustatzeko Konbentzioa egin zuen 2005. urtean; 2003an, aldiz, Kultura Ondare Ez Materiala Gordetzeko Konbentzioa; 2007an, Nazio Batuetako Batzar Orokorrak Herri Indigenen Eskubideen Aldarrikapen Unibertsala onartu zuen. Horiek guztiak helburu bera dute; hain zuzen ere, UNESCOren babespean, Friburgoko Taldea lantzen ari den Kultura Eskubideen Deklarazioa egitea (eta egun martxan dago prozesu hori). 

Aipatu berri ditugun tresna horien artean, lehenik kultura-aniztasunari buruzko UNESCOren konbentzioa nabarmenduko dugu, kultura-aniztasuna gizateriaren ondaretzat hartzen duen ikuspegi unibertsal berritzailea eskaintzen duelako, Konbentzioaren helburuak betetzearren botere publikoen alde hainbat eskumen berreskuratzeko proposamena egin duelako, bai barnean, bai nazioartean, eta aniztasuna babestearekin lotzen duen balio sortarengatik: oinarrizko eskubideak babestea eta errespetatzea, kultura-askatasuna, berdintasuna, irekitasuna eta ekitatea, kultura-arloko ondasun eta zerbitzuen espezifikotasuna, kulturaren eta garapenaren arteko lotura, pobrezia desagerraraztea eta iraunkortasuna, besteak beste. 

Bestalde, Ekonomia-, gizarte- eta kultura-eskubideen nazioarteko itunaren 15. artikuluari balioa emateko ekimenak abiarazi berri ditu Nazio Batuak —zalantzarik gabe, agindu hori nazioartean grabitate-zentro da oraindik ere, kultura oinarrizko eskubideen eremuan txertatzen dutenen artean—; horretarako, 2009ko abenduan Ohar Orokorra egin zion artikulu horri eta aditu independente bat ere izendatu zuen. 

3.‐ Aurreko guztiak eragina izan du, halaber, Kultura Eskubideen doktrina-azterketetan (teorikoetan eta aplikatuetan); izan ere, kulturari buruzko azterlanen presentzia gero eta handiagoa da, betiere azterlan horietan kultura kultura-eskubideen xede den gai integraltzat hartuta. Kulturaren Euskal Plana eta Kulturen aldeko Herritar Kontratua ikuspegi horien gauzatze praktikoaren adierazgarri dira. 

4.‐ Alabaina, ideia berri horiek ez dira mamitu oraindik euskal kultura-arloko legediaren eremuan. Eta horixe da, hain justu, orain aurkezten ari garen sarbideari buruzko legearen ideiaren justifikazioa. Azaldu ditugun ideia eta proposamenen ildo beretik, legearen helburua hutsune hori betetzea da, baita kultura-eskubideak garatzeko arau-esparru orokor eta oinarrizkoa eskaintzea ere, batik bat, EAEko kultura-bizitzan parte hartzeko eta kulturarako sarbidea izateko eskubidea ardatz hartuta. 

Bestela esateko, funtsean, kultura-eskubideak garatzeko legea da, betiere azken urteotan nagusitu den ikuskera zabal eta unibertsalaren arabera; horri jarraiki, eskubide horiek norbanakoen eta taldeen goi-mailako ahalmen juridikotzat hartzen dira eta askatasunaren, berdintasunaren, nortasunaren, pluralismoaren, kultura-aniztasunaren eta integrazioaren balioak modu harmonikoan uztartzen dituzte. Kultura-eskubideen azken helburua bideak eta aukerak sortzea da; hain zuzen ere, kultura-eskubideak baliatuta, norbanako eta talde guztiek Euskal Autonomia Erkidegoko kulturan biltzen diren adierazpen, manifestazio eta nortasun aberats eta originalez gozatzeko, aukeratzeko eta horietan libreki parte hartzeko erabateko ahalmena izateko bideak eta aukerak sortzea. 

5.‐ Proiektu honetako testua esparru juridiko orokorra da; proiektuaren helburua ez da, inolaz ere, egun indarrean dagoen kultura-arloko legedia ordeztea, ezta alde batera uztea ere, baizik eta, lodiera mugatua izanik ere, erreferentziazko araugintza-geruza izatea arau horientzat guztientzat, eta kulturarako sarbidearen bermeen eta printzipioen esparru orokorra ezartzen du, kulturaren eremu eta sektore guztientzat (kultura-ondarea, liburuak, musika, arte eszenikoak, kultura-bizitzan euskara sustatzea…) ikuspegi orokor eta integratua eskainita. 

Beraz, eta funtsean, legea honako hau da: kulturaren eremu eta sektore guztietarako berme, helburu eta printzipio orokor komunen lege bat; horien bitartez, Euskal Autonomia Erkidegoan egun dauden kultura-arau guztiak batera eta elkarlotuta interpretatzeko prozesua eta kultura-politikak bideratu behar dira, kulturarako sarbidea izateko eta kultura-bizitzan parte hartzeko eskubideen bermeetan sakontzearren. 

I. TITULUA. LEGEAREN XEDEARI, PRINTZIPIOEI ETA HELBURUEI BURUZ
Legearen xedapen orokorrak 
Lehenengo Oinarria.‐ Legearen xedea. 

1.‐ Lege honen xedea honako hau da: kulturarako sarbidea izateko eta Autonomia Erkidegoko kultura-bizitzan parte hartzeko eskubideak garatzeko bide orokorrak eta printzipioak ezartzea, betiere kultura-eskubideen eta hizkuntza-eskubideen esparruan eta Euskal Autonomia Erkidegoaren eremuan, baita kanpo-proiekzioari dagokionez ere, euskal kultura modu orokor, plural eta unibertsalean ulertuta. 

2.‐ Legearen xedea da, halaber, Euskal Autonomia Erkidegoan kultura-arloko eskumenak dituzten Administrazio publiko guztien artean modu koordinatuan jarduteko oinarri instituzionalak, prozedurazkoak eta kudeaketako oinarriak zehaztea, betiere administrazio bakoitzak kultura-arloko bere jardun eta politikak garatzen dituenean kulturarako sarbidea izateko eta kultura-bizitzan parte hartzeko eskubideak eraginkorragoak izan daitezen; horretarako, Kulturaren Euskal Sistema sortuko da. 

Bigarren Oinarria.- Legearen helburuak
Legearen helburuak honako hauek dira:

-Kultura-eskubideak baliatzeko garaian, berdintasun erreal eta eraginkorreko baldintzetan kulturarako sarbidea izateko berme instituzionalak, juridikoak eta materialak ezartzea. 

-Kultura-arloko sektore eta gai guztietan ikuspegi orokor, integratu eta koordinatua berrestea, kultura-bizitzaren osagai (elkarloturiko osagai) diren aldetik. 

-Kulturaren Euskal Sistema sortzea, kultura-arloko zerbitzu eta ondasunen eskaintza integratua eta eraginkorra egin ahal izateko berdintasun errealeko baldintzetan. 

-Kultura-politiken eta hizkuntza-politiken ikuspegi koordinatua sustatzea, baita kultura-bizitzan euskarak presentzia handiagoa izatea ere. 

-Euskal erakundeen erantzukizun publikoen artean kultura nagusi dela berrestea eta kultura herritarren oinarrizko dimentsiotzat hartzea, baita gizarteratzeko eta gizarte-kohesioa lortzeko faktore berezitzat ere. 

-Kultura nortasuna garatzeko eta giza duintasuna adierazteko funtsezko faktorea dela onartzea. 

-Euskal kultura Espainian, Europan eta munduan txertatzea eta ikusaraztea. 

-Estatuarekin eta beste Autonomia Erkidego batzuekin kultura-komunikazioa ahalbidetzea. 

-Kulturaren kanpo-proiekzioa eta beste kultura eta herrialde batzuekiko lankidetza sustatzea. 

-Kulturarako sarbide-baldintzak sustatzea, produkzio independenteen bitartez. 

-Gizarte-arloko ekimen eta sareak bultzatzea, kulturarako sarbide diren aldetik. 

-Kulturaren garapena indartzea, enpresaren gizarte-erantzukizunaren zati bat den aldetik. 

-Espazio publiko bat bultzatzea (bereziki, ondasun publikoei buruzkoa), norbanakoen eta taldeen kultura-arloko adierazpena, elkartrukea eta topaketa, baita norbanakoek eta taldeek kultura-bizitzan parte hartzea ere, ahalbidetzeko. 

-Herritar guztiek kulturarako sarbidea izan dezaten sustatzea, baliabide digitalen bitartez. 

-Sektore bereziei (haur eta gazteei, adinekoei, aniztasun funtzionaleko egoeran daudenei eta etorkinei) kulturarako sarbidea ahalbidetzeko planak eta baldintzak bultzatzea.  

-Desgaitasunen bat dutenentzat kultura-zerbitzuetarako  sarbidean oztopoak ezabatzea. 

-Genero-diskriminazioa desagerraraztea kultura-arloko zerbitzu eta ondasunetarako sarbidean. 

Hirugarren Oinarria.- Legearen printzipio orokorrak Lege honen jardunak eta helburuak bideratuko dituzte honako printzipio hauek: 

- Berdintasuna. Euskal botere publikoek kultura-alorreko jardunetan diskriminazio mota oro (arrazak, iritziak, erlijioak, hizkuntzak, generoak eta jatorrizko lurraldeak eragindako, kultura edo etnia jakin batekoa izateak eragindako edo arrazakeriarekin edo xenofobiarekin loturiko bestelako zirkunstantzia pertsonal edo sozialengatik eragindako diskriminazio oro) saihestu behar dute. Printzipio horri jarraiki, kultura-arloko zerbitzu eta ondasunen sarbidean berdintasun erreal eta eraginkorra lortzera bideratutako kultura-politikak sortu behar dira, berdintasun hori eragozten edo oztopatzen duten oztopoak ezabatzera bideratuko direnak, baita konpentsaziokoak ere, landa-eremuaren eta hiri-eremuaren artean, hiriaren erdigunearen eta kanpoaldearen artean sor daitezkeen lurralde-desorekak eta desabantaila sozio-ekonomikoaren egoeran dauden taldeak konpentsatzeko, betiere kultura-arloko zerbitzu eta ondasunetarako sarbideari dagokionez. 

- Kultura-bizitzan libreki parte hartzea. Herritar guztiak kultura-bizitzan libreki parte hartzeko eskubidea dute, baita nortasuna libreki garatzeko eta kultura-nortasuna errespetatzeko eskubidea ere; horretarako, herritarrek aukeratutako hizkuntzetan, kultura-arloko lehentasunak eta  praktikak baliatu ahal izango dituzte. Era berean, printzipio honen helburua da komunitateak eta gizarte zibilak kultura-bizitzan parte hartzea. 

- Euskal hizkuntza eta kultura babestea. Botere publikoen jardunaren helburu nagusia honako hau izango da: euskal kulturaren eta hizkuntzaren berezitasuna babestea eta horri balioa ematea, beste kultura-adierazpen batzuekin lotzen duten harremanak eta kultura-adierazpenak osotasunean hartuta, betiere unibertsaltasun-bokazioari begira. 

- Aniztasuna eta pluralismoa. Botere publikoen jardunaren ardatzetako bat honako hau izango da: euskal kultura-errealitatean biltzen den kultura-aniztasuna onartu eta babestea, kultura-askatasunean sakontzeko faktore den aldetik, betiere herritarrek kulturaz gozatzeko eta hautatzeko aukerak areagotzen dituen aldetik; horretaz gain, legitimitatearen, ongizatearen eta iraunkortasunaren oinarri ere bada. Euskal Autonomia Erkidegoan kultura-bizitza kultura-pluralismoaren arabera antolatzeko baldintzak ahalbidetu behar dira politika publikoen bitartez eta sektore pribatua printzipio horretara egokitzea ere sustatuko da. 

- Integrazioa. Euskal botere publikoen egiteko demokratiko eta zibilizatzailea gauzatzean, kulturari datxekion potentzialtasuna indartuko dute, euskal gizartean integrazioa, kohesioa eta gizarteratzea lortzeko. 

- Zeharkakotasuna: Euskal botere publikoek oinarrizko eskubide guzti-guztien kultura-alderdia aintzat hartuko dute. Halaber, kulturarekin loturarik ez duten eta esleituta dituzten zeregin eta eskumen guztiak baliatzeko garaian, botere publikoek zeregin eta eskumen horietan izan daitekeen kultura-alderdiari erreparatuko diote, kultura-arloko zerbitzu eta ondasunak bereziak diren aldetik, identitatearen, aniztasunaren eta nortasuna garatzearen balioak dituztelako. 

- Kultura botere publikoen beste sektore batzuen osagarri. Erabakitzen diren kultura-arloko programek eta ekintzek kulturaren eta politika publikoen beste eremu batzuen (batez ere, hezkuntza, ekonomia, ingurumena, komunikabideak, zientzia eta teknologia) arteko osagarritasunari erreparatu beharko diote, Euskal Autonomia Erkidegoaren garapen sozial eta ekonomikoa indartu eta bizi-baldintzak hobetzearren. 

- Irekitasuna eta ekitatea: Euskal botere publikoek erabakitzen dituzten neurri eta kultura-politiketan, gainerako kultura-adierazpenekiko irekitasuna eta interakzioa sustatuko da, kultura-arloko zerbitzu eta ondasunetarako sarbidea ahalbidetuz, betiere elkarrekikotasuneko eta ekitateko baldintzetan. 

- Oinarrizko eskubideak errespetatu eta sustatzea. Oinarrizko eskubideak eta bizikidetzaren printzipio demokratikoak errespetatu eta sustatzea kultura-arloko jardun publikoen helburu eta muga izaten da, aldi berean; izan ere, jardun publikoen babespean ezin izango dira eskubide eta printzipio horiek urratu, gutxietsi edo horien aplikazio-eremua murriztu. 

- Kulturaren autonomia. Kultura-arloko gai eta sektoreekin loturiko jardun publikoen bitartez kontsulta egiteko, aholkularitzako eta parte hartzeko prozedura, neurri eta bideak ezarriko dira, artearen eta kulturaren eremuetako erabakiak hartzeko prozesuetan instantzia burokratikoen eta politikoen neutraltasuna lortzearren. 

- Herritarren zerbitzura. Kulturarako sarbidea ahalbidetzera eta kultura-bizitzan parte hartzeko eskubidea bermatzera bideratutako jardunetan, EAEko administrazioek uko egin ezinezko irizpidetzat hartuko dute herritarren zerbitzura egotea, baita objektibotasuna eta gardentasuna ere. 

- Gizarte zibilarekin elkartzea. Botere publikoek gizarte zibilarekin, irabazi-asmorik gabeko erakundeekin eta enpresa-sektore pribatuarekin lankidetzako harremanak izatea eta elkartzea sustatuko dute, lege honen helburuak betetzen laguntzeko.

I. eranskina

Lan-taldearen ekarpenak 

El Grupo de trabajo constituido para el contraste del borrador de la Ley Vasca de Acceso a la Cultura se reunió el 16 de marzo de 2012 y presentó las siguientes aportaciones: 

1. Si se opta por el borrador cambiar la denominación por “Ley General de Cultura” o alguna similar que deje claro que no se trata  solamente del acceso a la cultura, sino también de la creación, organización administrativa, etc.

2. De todas maneras son más partidarios de apostar por una ley de derechos culturales/acceso a la cultura en la que además de los aspectos de “valores” que están bastante bien reflejados en el título I, se profundizara en aspectos vinculados al acceso como son entre otros:

Digitalización de contenidos culturales.

Definición de servicios culturales mínimos  con una visión de equilibrio territorial.

3. En relación a la labor de las Administraciones Públicas para garantizar esos derechos, en este momento creen que ir a definir un Sistema Vasco de Cultura es inviable. De entrada supondría realizar un replanteamiento de los ámbitos competenciales.

Son conscientes que la cultura es por imperativo legal un ámbito de actuación concurrente por lo que la delimitación de las actividades de cada nivel administrativo sólo puede llegar en base al mutuo acuerdo y pasa por un gran debate de definición de servicios mínimos y asunción clara de competencias/financiación por parte de los diferentes niveles institucionales y aún así y todo, quedaría todo un amplio campo de actividades “no de servicios mínimos y obligatorios por ley” que son de demanda ciudadana y que necesitarán importantes esfuerzos de coordinación y consenso.

Asimismo creen conveniente que en la ley, y a la hora de abundar en la garantía de prestación de los servicios, habría que incidir en 3 cuestiones:

· Importancia de la coordinación interinstitucional

· Darle más nivel, funciones y reconocimiento a la Comisión Interinstitucional de la Cultura que ya existe en virtud del Decreto de creación  del Consejo Vasco de la Cultura, como lugar de encuentro y coordinación de las diferentes administraciones

· Asimismo darle más nivel, funciones y reconocimiento al propio Consejo Vasco de la Cultura como lugar de encuentro entre la Administración y el resto de agentes culturales.

II. eranskina

Lanerako materialak

II. TITULUA. KULTURAREN EUSKAL SISTEMARI BURUZ
Laugarren Oinarria. Kulturaren Euskal Sistema sortzea 
1. Sorrera. Kulturaren Euskal Sistema sortu da, kultura-arloan eskudunak diren euskal administrazio publikoetako eta administrazio horien mendeko nahiz horiei atxikitako erakunde eta elkarteetako lankidetzako eta koordinazioko instantzia eta prozesu guztiak biltzen dituen sistema moduan sortu ere. Sistema sortzeak ez du esan nahi administrazio-instantzia horien eskumenetan aldaketarik edo gorabeherarik gertatuko denik, ez behintzat Autonomia Estatutuan, Euskal Autonomia Erkidegoko Erakunde Erkideen eta Lurralde Historikoetako Foru Erakundeen harremanei buruzko azaroaren 25eko 27/1983 Legean eta aplikatu beharreko gainerako xedapenetan esleitutako eskumenei dagokienez. Kulturaren Euskal sistemaren helburua honako hau da: kultura garatzea eta kultura-arloko jarduera eta zerbitzuen kudeaketa eraginkorragoa eta kalitate handiagokoa izatea, kultura-arloko zerbitzu eta ondasunetarako sarbidean berdintasuna eragozten duten oztopoak desagerraraztea eta Autonomia Erkidegoko kultura-bizitzan libreki parte hartzeko eskubidea baliatzeko bermeetan sakontzea herritar guztien alde. Kulturaren Euskal Sistemaren funtzionamendua eta antolaketa Eusko Jaurlaritzaren Dekretu bidez onartuko da, betiere Foru Aldundiek (?) eta Udalen Elkarteak (?) esan beharrekoak entzun ostean. 

2. Parte hartzen duten administrazioak. Kulturaren Euskal Sisteman honako hauek parte hartzen dute, organo eskudunen bitartez: Eusko Jaurlaritzak eta EAEko Administrazioak, Lurralde Historikoek eta … (EAEko udalerri handien eta txikien ordezkariak eta Estatuko kultura-administrazioaren ordezkaritza ere sartu behar al dira?). Halaber, Kulturaren Euskal Sistema osatzen dute aurreko atalean aipatu ditugun euskal administrazio publikoen mendeko edo horiei atxikitako erakunde eta elkarte espezializatuek ere: (¿) (Euskadiko Liburutegia erakunde autonomo administratiboa, Euskadiko Orkestra S.A. Sozietate Publikoa (OSE), Euskal Herriko Gazte Orkestra Fundazioa (EGO), Helduen Alfabetatze eta Berreuskalduntzerako erakunde autonomo administratiboa (HABE), Euskal Irrati Telebista Zuzenbide Pribatuko Erakundea ETB), Etxepare Institutua, Euskaltzaindia). 

3. Beste administrazio eta instantzia batzuekiko harremanak. Kulturaren Euskal Sistemak lankidetzako eta koordinazioko harremanak izango ditu kultura-arloan eskudunak diren autonomia-erkidegoko, Estatuko eta Europako kultura instantziekin. 

4. Gizarte zibilarekiko harremanak. Kulturaren Euskal Sistemak gizarte zibilarekin eta subjektu pribatuekin Empresaren Erantzukizun Sozialarekin loturiko elkartze-akordio estrategikoak egitea bultzatuko du, lege honen helburuak garatzera bideratuta eta, bereziki, kultura-jarduerak garatzeko garaian subjektu horiek laguntza eta funts publikoen onuradun izaten diren kasuetan. Kulturaren eremuan jarduten duten enpresa, fundazio eta elkarteetako ordezkariak Sistemaren kudeaketa-organoetan sar daitezke, arau bidez. 

Bosgarren Oinarria. Kulturaren Euskal Sistemaren jarduteko baliabideak eta printzipioak 
1. Sistemaren printzipioak. Kulturaren Euskal Sistemaren funtzionamendua koordinazioko, programazioko, plangintzako eta elkarrekiko informazioko ekintzetan oinarrituko da eta, horretaz gain, honako printzipio hauek izango ditu gidari: 

- instantzia bakoitzaren berezko kultura-eskumenak errespetatzea eta kultura sustatu eta indartzeko eskumenetan bat egitea 

- lankidetza 

- eraginkortasuna eta kalitatea  

- iraunkortasuna 

- leialtasuna  

- parte-hartzea 

- deskontzentrazioa 

- kide anitzeko organo moduan jokatzea 

- kontrola, ebaluazioa eta erantzukizuna 

 2. Sistema kudeatzeko organoak 

- Kulturaren Euskal Sistemaren Kontseilu Orokorra (?) izango da sistema osatzen duten administrazioetako erakunde arteko koordinazio- eta lankidetza-organoa.  

-Kontseiluaren osaera arau bidez zehaztuko da, baita kultura-sektoreetarako sor daitezkeen koordinazioko organo eta batzorde espezifikoena ere. (Puntu honetan, hezkuntzaren, hizkuntzaren, gizarte-zerbitzuen, komunikabideen, ekonomiaren, industriaren, teknologia berrien, merkataritzaren, turismoaren eta ingurumenaren arloetan eskudunak diren administrazioekin kultura-politiken zeharkakotasuna koordinatzeko Batzorde bat sortzeko proposamena egin daiteke; batzordearen osaera aldatu egin daiteke). 
-Kulturaren Euskal Sistemaren Kontseilu Orokorrak kontseilukide diren administrazio eta instantzietako kontsultako, aholkularitzako, azterketako eta kontroleko organoak baliatu ahal izango ditu, betiere bere eginkizunak aratzeko. g 

3. Sistemaren kudeaketa-baliabideak eta baliabide funtzionalak 
- plan estrategikoak eta programaziokoak 

- ekipamendu-planak 

- jaialdi eta ikuskizunen planak 

- lankidetzako eta kooperazioko itun eta hitzarmenak 
- Administrazioen artean kudeaketa eskuordetzea eta ardurak ematea 

- kalitatearen ebaluazioa, kultura-estatistika 

- ikerketa 

4. Sistemaren finantzaketa eta aurrekontu-eregimena (Puntu hau ez sartu, ez bada honako hau aipatzen: aurrekontu-erregimena Administrazio bakoitzari dagokiona izango da eta bakoitzaren kultura-aurrekontuaren araberako ekarpen proportzionala egingo dute sistemaren kudeaketa-gastuetarako) 

Seigarren Oinarria. Kulturaren Euskal Sistemaren koordinazioa eta lankidetza ekimen pribatuarekin, kulturarako sarbideari dagokionez 
1.- Enpresa-ekimena: enpresaren erantzukizun sozial eta korporatiboa eta kultura-erantzukizuna. azioak eta kooperatibak. 

2.-  Elkarteak, fundazioak eta kooperatibak 

3.-  Boluntariotza. 

4.- Babesa eta mezenasgoa. Babesleen eta mezenasgoaren bitartez eskuratutako baliabideak lege honen helburuak betetzera bidera daitezen sustatu behar dute botere publikoek. 

III TITULUA. KULTURA SEKTOREEI DAGOZKIEN NEURRIAK KULTURARAKO SARBIDEAN BERDINTASUNA LORTZEKO. (Tituluaren beste izen posible batzuk: “Kulturarako sarbidea izateko eta kultura-bizitzan parte hartzeko Kultura Politiken Oinarriei buruz”; edo “Kultura-arloko zerbitzu eta ondasunetarako sarbidean sakontzeko lehentasunezko neurriak”) 
1. Xedapen orokorra. Euskal Autonomia Erkidegoko kultura-arloko sektore eta gaiei dagokienez, indarrean dagoen legediaren esparruan, titulu honen xedea honako hau da: kultura-sektore horiekin loturiko lehentasunezko jarduerak eta neurriak zehaztea, kulturarako sarbidea izateko eta kultura-bizitzan parte hartzeko eskubideen xede diren zerbitzu eta ondasunen sorta handitzearren eta norbanako eta talde guztien egiazko berdintasuna eragozten duten oztopoak desagerrarazteko asmoz. 

2. Sektoreak 
2.1 Kultura-ondarea 
‐ kulturaondarea: Sektoreko Lurralde Plana adostea Foru Aldundiekin, zaharberrikuntza sustatzea, Arkeologiaguneak deklaratzeko prozesua azkartzea, kultur ondarea gordetzeko eta artatzeko jarduerak sustatzea Foru Aldundiekin lankidetzan, euskal liburutegien sistemaren artikulazioaz arduratuko den erakunde bat sortzea, liburutegi digitala garatzea, kultur ondareari dagozkion inbentarioak eta katalogatzelanak egitea, euskal ondare industriala zorroztasunik handienaz dokumentatzea, museoen hedapenerako sistema informatikoak egokitzen laguntzea, ikusentzunezkoen artxiboak digitalizatzeko eta kudeatzeko laguntza ematea. (Kulturaren Euskal Planaren eta Kulturen aldeko Herritar Kontratuaren edukiaren laburpena) 
Kultura-ondarerako sarbidea izateko oinarrizko proposamena 
Kultura-ondarearen sektorean kulturarako sarbidea erraztearren, Euskal Kultur Ondareari buruzko ekainaren 3ko 7/1990 Legearen esparruan, botere publikoek honako hauek sustatuko dituzte: 

deklaratutako kultura-ondasunak ezagutzeko eta zabaltzeko plan orokorra, informazioa digitalizatzea eta kultura-ondareari buruzko webgune bat sortzea, euskaraz eta gaztelaniaz, batik bat, hezkuntzaren eta prestakuntzaren eremuetan erabili ahal izateko 

kultura-ondareari buruzko ikerketak bultzatzea, baita deklaratutako kultura-ondasunen bisitak ere, 7/1970 Legearen 24. artikuluari jarraiki 

kultura-gordailutzako zentroetan eta deklaratutako ondasunetan boluntariotza bultzatzea 

enpresak kultura-ondarearen kontserbazioan eta hedapenean inplika daitezen sustatzea, bereziki, ingurune hurbilean kokatuta dauden ondasunen kasuan

arkeologia-ondarea babes dadin sustatzea 

ondare ez-materiala eta etnografia-ondasunak sustatzeko eta kontserbatzeko plana onartzea 

kultura-ondasunetarako sarbidean arkitektura-oztopoak ezabatzeko neurriak 

2.2 Kultura-arloko sorkuntza eta produkzioa 
‐ kultura-arloko sorkuntza eta produkzioa. EAEn egoitza-programak (antzerkia, dantza…), sorkuntza-fabrikak, euskarazko edukiak bultzatzea, komisariotza eta kritika gauzatzeko bekak, Baliabide-zentroak sortzea dantzarako oinarrizko erreferente gisa, Euskaditik kanpoko jendearentzako partaidetza-kuotak irekitzea, sorkuntzako eta produkzioko zentroak sendotzea (KEParen eta KHKaren edukiaren laburpena)  

Kultura-arloko sorkuntza eta produkziorako oinarrizko proposamena 
2.3 Kultura-gordailutzako zentroak 
‐ kultura-gordailutzako zentroak: Irakurketa Publikoaren mapa lantzea, liburutegi-zerbitzuak etorkinen kolektiboen beharretara egokitzea, ondarea hedatzeko, hari balioa emateko eta horri buruz sentsibilizatzeko Plan bat sortzea. Funts historikoa eta funts bizia digitalizatzeko plan orokorra. Artxibo-funtsen kudeaketa eta kontsulta kolektiboa garatzea, Artxiboen alorrean prestakuntza-programa orokor bat diseinatzea, Sareko Museoen Sistema Informatikoa ezarri eta garatzea. Euskadiko museoen sarea, liburutegiak digitalizatzeko plana (KEParen eta KHKaren laburpena) 
2.4 Zinema eta ikusentzunezkoak 
‐  zinema eta ikusentzunezkoak: Kulturaren industriarako funtsezko azpiegiturak sustatzea, hala nola kulturaren arloko prestakuntza, ikerketa, sorkuntza, ekoizpen, banaketa, erakusketa eta kontsumorako behar direnak. Kultur industriako enpresa eta profesionalen egoera hobetzeko jarduerak garatzea. Errealizadore berriei, sortzaile esperimentalei, gidoigileei… laguntzea; Ikusentzunezkoen sektorearen politika integrala garatzea, erakundeen arteko erakunde egonkor bat sortuz. Ikusentzunezko Komunikazioaren Euskal Kontseilua abian jartzea. Kultur industrian I+G+Ba sustatzea. EITB eta kultur sektoreen arteko lankidetza sustatzea. Kalitatea sustatzea. Banatzaile independenteak sustatzea, beste merkatu batzuetara iristeko. Zabalkunde bereiziko ekimenei laguntza ematea. Euskal Zinearen Eguna – Zinemira; Zineak kontserbatzea hiri-ingurune guztietan; Zinea euskaraz erakutsi eta bana dadin sustatzea; negozio-eredu berriak; Euskal Zineak eta euskarazko zineak Interneten duen presentzia aztertzea; Ikusentzunezko lanak kanpoan sustatzea sektore osoak bultzatutako marka bateratu baten izenean; Europako zine-eskola nagusietan ikus entzunezkoaren presentzia bultzatzeko bekak sortzea… (KEParen eta KHKaren laburpena) 

2.5 Liburua 
‐ Liburua: Irakurzaletasuna Sustatzeko Plana; Euskal liburugintzaren merkatuari buruzko gogoeta estrategikoa, digitalizazioa; Liburuaren nazioarteko eguna; Ikusizko arteen, musikaren eta eszenako artearen funtsezko azpiegiturak sustatzea; literatur aldizkaria …(KEParen eta KHKaren laburpena) 
2.6 Musika 
‐ Musika: Kultur baliabideak eta eskaintzak herri eta eskualdeen artean partekatzeko informazio-sistemak laguntzea; Kultura eta komunikazioko estatistikak partekatzeko sistema diseinatu eta garatzea; Musika, dantza eta antzerkiaren sektoreen egoera eta lehentasunei buruzko azterlan bat egitea; Ikusizko arteen, musikaren eta eszenako artearen funtsezko azpiegiturak sustatzea, hala nola horien balio-katean sartzen diren arloak: kultur prestakuntza, ikerkuntza, sorkuntza, ekoizpena, banaketa, erakusketa eta kontsumoa. Arte-ekoizpen eta sorkuntzaren laguntzak areagotzea; Hizkuntza Politikako Sailburuordetzarekin lankidetza indartzea, bertsolaritza sustatzeko laguntzak areagotzearren; Eresbilekin lankidetzan irudi-agiritegi bat sortzea musikari buruzko irudiekin; musika-aldizkaria; Musikaren inguruko sentsibilizazio-programak; Musikaren Europako Eguna; Ekimenak eta informazioa koordinatzeko zentroa; Musika Bultzatuz, Musikagileentzako enkarguzko lanen politika bultzatzea... (KEParen eta KHKaren laburpena) 
2.7 Antzerkia 
‐ Antzerkia: Ikusizko arteen eta eszenako artearen funtsezko azpiegiturak sustatzea…; Ikusizko arteak, musikakoak eta eszenakoak garatzeko behar diren erakunde edo sareak sortu eta indartzea; laguntza-sistemak sustatzea. SAREA Euskal Antzerki Sarea indartzea. Ikusleen kudeaketa-plana lantzea. Haurrak eta gazteak antzerkiarekin era berezian eta askotarikoan elkartzea sustatzea; Antzerkiaren Munduko Eguna; Arte eszenikoetarako zerbitzuen Pool bat sortzea; Antzerkiaren kanpo-sustapenari buruzko Plana garatzea; , Madrilen eta Bartzelonan euskal antzerkiaren presentzia sustatzea…(KEParen eta KHKaren laburpena) 

2.8 Dantza 
‐ Dantza: Funtsezko azpiegiturak sustatzea…; …behar diren erakunde edo sareak sortu eta indartzea. Laguntza-sistema sustatzea; dantzaren arloko profesional eta zaleentzat zentro koreografiko bat «Dantza Etxea» eratzeko kontua aztertzea; gazte konpainia sortzea; Dantza-zirkuitu finkoa eratzeko ahaleginak areagotzea Foru Aldundiekin lankidetzan; Dantza-programazioa indartzea, hiru hiriburuetan dantza jaialdi edo ziklo espezifikoak sustatu eta bultzatzea; Baliabide-zentroak sortzea; Euskaditik kanpoko jendearentzako partaidetza-kuotak irekitzea; Sorkuntza eta ekoizpen proiektuei laguntzea; Euskadi Dantza sariak; elkarteen sektorearen egituratzea indartzea; Dantzarekin eta eszena tradizionalarekin loturiko prestakuntza iraunkorraren inguruko koordinazio-mahai bat sortzea (KEParen eta KHKaren laburpena) 
2.9 Internet 
‐ Internet: Sorkuntza eta produkzioa sustatzeko teknologia berriak eta adierazpen formak berreskuratu eta egokiturik erabiltzen laguntzea; Herritartasun-komunitate birtualak sortzea; Informazio-atari komun bat sortzea; Software askea aplikatzea; Negozio digitalaren nazioarteko azoketan kokatzeko aholkularitza… (KEParen eta KHKaren laburpena) 
2.10 Eskulangintza 
‐ eskulangintza: Informazio-sistemak laguntzea; sektorekako plan estrategikoak; Eskulangintza sortzeko eta erregistratzeko irizpideak harmonizatzea hiru lurralde historikoetan; Negozio-bide berriak garatzea; informazioko webgune bat lantzea, arian-arian merkaturatzea helburu izango duena; Prestakuntza-digitalizazioa SPRIPESI (KEParen eta KHKaren laburpena) 
2.11 Ikusizko arteak 
‐ Ikusizko arteak: Azterketa bat egitea sorkuntza plastikoari buruz; Komisariotza eta kritika gauzatzeko bekak; Heziketa artistikoari buruzko hausnarketa-gune bat sortzea; Kultura Politiken Ereduei buruzko Jardunaldiak; nazioarteko lankidetza-sareak ezartzea…(KEParen eta KHKaren laburpena) 
2.12 Kultura-arloko profesionalen prestakuntza 

Kultura-arloko sortzaile, produktore, kudeatzaile, langile eta profesionalen prestakuntza eta gaikuntza hobetzeko neurriak eta programak sustatuko dira eta lege honen helburu eta xedeekin loturik dauden alderdiei bereziki erreparatuko zaie. 

